
Шу-Талас өңірлері мен Қаратаудың ортағасырлық қарауыл мұнаралар мен қарауыл төбелері

Ортағасырлық қалалар мен елді мекендердің қорғаныс жүйесіндегі басты буындардың бірі қарауыл мұнаралары мен қарауыл төбелер болған. Кесектен, тастан қаланған мұнаралар мен топырақтан, тастан, тас пен топырақтан үйілген қарауыл төбелер ортағасырлық қаланың, қала аймағының биік жерінде, қалалардың айналасындағы биікте, қалалық аймақтардың арасында, қаланы не қала аймағын қоршап тұрған төбелердің, тау-жоталарының биік жерінде, тарихи-географиялық аймақтардың арасындағы биіктерге салынған. Олардан қалалардың төңірегі, сол аймақтағы басқа қалалар, керуен сарайлар, қалаға келетін, онан шығатын жолдарды бақылап отырған. Жекелеген қалалардың, қала аймақтарының қарауыл мұнаралары мен қарауыл төбелерінен сол төңіректегі басқа да қалалардың  қарауыл мұнаралары, төбелері көрініп тұрған. Қарауыл мұнаралар мен қарауыл төбелерді салатын жерді таңдау, іздестіру кезінде жергілікті жердің бедері ескерілген. Ортағасырлық қарауыл мұнаралар мен қарауыл төбелердің орындары, қалдықтары Шу-Талас өңірлері мен Қаратауда сақталған. Осы тарихи-географиялық аудандарда орналасқан ортағасырлық қарауыл мұнаралары мен қарауыл төбелер туралы қысқаша мәліметтер жазба деректер мен халық жадында сақталып, ұрпақтан-ұрпаққа айтылып келе жатқан аңыз-әңгімелерде кездеседі.


Қарауыл мұнаралары туралы жазба деректер мен аңыз-әңгімелер. Қаратаудың солтүстік беткейіндегі ортағасырлық Ақсүмбе қалашығының жанындағы  биік жотаның үстіне салынған Ақсүмбе (Ақбикеш) қарауыл мұнарасы жазба деректерде XIV ғасырдан бастап кездеседі. Ақсүмбе мұнарасы туралы жазба дерек алғаш рет Шараф ад-Дин Али Иездің «Зафар-наме» атты еңбегінде кездеседі. Онда Темірдің Камар ад-Динге қарсы жіберген әскерінің 777 / 1376 жылдың соңында Адил шахты Ак-Сума (Ақ Сүмбе) деген жерде ұстап жазалағаны туралы былай деп жазылған: «Схватив его в местности Ак-Сума, они [его] казнили. Ак-Сума – это башня, построенная на вершине горы Караджик (Каратау – М.Е.) для караула который наблюдал оттуда за Дешти-и Кыпшак» [1, с. 133].

Ақсүмбе мұнарасы жайлы келесі бір деректі Хафиз Таныш (Тыныш) бен Мир Мухаммад ал-Бухаридің «Абдулла-наме» атты еңбегінде кездестіреміз. Еңбекте Баба сұлтанды қуып келе жатқан Абдаллах-ханның 1582 жылғы 16-сәуірде Қаратаудың солтүстік беткейіндегі Ақ-Суме (Ақсүмбе – М.Е.) және  Иурунджкалык (Жоңышкалық – М.Е.) деген жерден өтіп қос тіккені туралы айтылған [2, с. 270] 


В.В. Бартольд Ақсүмбе мұнарасының Ак-Сума (Ак-Сюме) деп аталғанына  тоқтала отырып, оның атқарылған қызметі туралы: «Название башни заставляет пологать, что она первоначально, до принятия поселившимися на Сыр-Дарье монголами ислама, имела связь с буддийским культом» - деп жазған [3, с. 226]. 

Ақсүмбе (Ақбикеш) мұнарасы туралы бірнеше аңыз-әңгіме сақталған, солардың бірі «Қазақ әдебиеті» газетінде 1981 жылғы 11 желтоқсанда профессор Сейден Жолдасбаев жариялаған Ақбикеш мұнарасы туралы аңыз. 

Ақбикеш туралы аңызды «Қаратау» савхозының Ақсүмбе деген бөлімшесінің тұрғындары айтып жүреді.  Аңыз бүкіл Қаратау жеріне белгілі. Ақсүмбе селосының жанында көне қаланың орны бар. Археологиялық зерттеулер кезінде алынған материалдарға сүйенсек, қала XIII-XV ғасырларда өмір сүрген. Аңызды Ақсүмбе қаласында Ақбикеш деген сұлу келіншек болған. Ол өте алыстан көреді екен және келешекті болжай білетін ақылды әйел болса керек. Ақбикештің алыстан көре және келешекті болжай білетіндігінің  арқасында Ақсүмбе қаласы көптеген жылдар бойы жаудың шабуылына ұшырамай аман-есен өмір сүрген сияқты. Сондықтан қаланың әкімдері Ақбикешке әр уақытта қамқорлық жасап, одан ақыл-жөн сұрап отырған. Осы Ақсүмбе қаласының оңтүстік жағында қаланың түбінде есептегенде  биіктігі 200-220 м келетін биік тау бар. Сол таудың ұшар басында Ақбикештің мұнарасы деген мұнара тұр. Мұнара қам кесектен тұрғызылған, биіктігі 10-13 м. Есігі шығыс жағында, ішінде жоғары көтерілетін баспалдағы бар. Оңтүстік жағындағы терезе Сығанақ қаласы жаққа қаратылған, ал солтүстік жағындағы терезе  Арқаға, яғни Бетпақ дала арқылы  Орталық Қазақстанға және солтүсік Шығыс (жоңғарлар келетін тұс) жаққа  салынған.


Міне, сол мұнараға Ақбикеш күнде шығып, алысқа көз салып жүреді екен. Бір күні Бетпақ дала жақтан көтерілген шаң көреді. Еліне жау келе жатқандығын хабарлап, қаланың қақпаларын жауып қамдануды бұйырады. Осы кезде келе жатқан жаудың ішіндегі алыстан көретіні, Ақбикештің өздерінің келе жатқанын көріп қойғандығын айтады. Сонда олардың ішінен бір адам бір қап ұнды ат үстінде тұрып аспанға шашқызып жібереді. Ақбикеш жаңылысып ол келе жатқан жау емес, саңғытып жіберген Самұрық құс екен деп еліне қайта хабар береді. Елі Ақбикештің сөзіне сеніп, жайбарақат жатқанда жау келіп, бір түнде қаланы шауып, бар байлықты тонап, Ақбикешті өлтіріп кетіпті-міс [4].


Ата Егеновтің «Сырлы Созақ» атты кітабында Ақсүмбе – Ақбикеш туралы екі аңыз-әфсана келтірілген, бірінші аңызды: Ертеде бір байдың өте сұлу қызы болған. Қосыла алмаған ғашығы  ол өлген соң қырық жыл ел ақтап, қайыр тілеп, тапқан табысына тамаша күмбез тұрғызған. Сүйегі сонда» - дейді, ал екіншісінде: «Ақбикеш алшын руының аяулы аруы. Елге жау тигенде қолына найза ұстап, беліне қылыш тағынып алты ағасымен бірге ел қорғаған. Жау қорынан мерт болған соң, сүйегі осында қойылған, басына мұнара-мазар салдырған» - дейді [5, 39-б.].


Қаратаудың теріскейіндегі халық Ақсүмбе қаласының жанындағы мұнараны «Ақбикеш» деп атайды, ал күнгейдегі Сырдың халқы оны «Ақсүмбе» немесе «Ақсүмбенің мұнарасы» деп атап кеткен, бұл күнде де солай атайды.


Ақсүмбе мұнарасы туралы теріскейлік бір үлгіде, оның тарихы туралы: «Ертеде Ақсүмбе қаласын билеп тұрған бір ханның Ақбикеш деген әрі сұлу, әрі жаужүрек қызы болыпты. Құралайды көзден атқан Ақбикеш мерген туған қаласы үшін болған талай соғысқа қатысып, «мерген қыз», «Құралайды көзден атқан Ақбикеш» аталыпты. Бірде Ақсүмбе қаласының жанындағы биік таудың үстіндегі қарауыл төбеде түнгі күзетте тұрған қарауылдарды жаудың жансыздары өлтіріп кетіпті. Ертесіне Ақбикеш ханға барып қарауылдар мерт болған жерге күзет мұнарасын салуды өтініпті. Алыстан қарағанда сәукеле тәрізді бұл мұнараны халық «Ақбикеш», «Ақбикештің мұнарасы» деп атап кеткен – дейді.


Шиелі өңірінде сақталған бір аңызды Ақсүмбе мұнарасының тарихы былайша баяндалады: Бағзы бір заманда Қаратаудың күнгейіндегі Сығанақ қаласымен, теріскейдегі Ақсүмбе қаласының екі ханы бір-бірімен құда болыпты. Құдалар ұзақ жыл жақсы қарым-қатынаста болып, талай рет жауға бірлесіп тойтарыс беріпті. Бір жылы тосыннан келген жау теріскейдегі Ақсүмбе қаласына шабуыл жасап халқын қырып, мал-мүлкін олжалап кетіпті. Құдасының қаласы қиран, өзінің мерт болғанын естіген Сығанақтың ханы қалың қолмен Қаратаудан асып Ақсүмбені жаудан тазартып, қолды болған мал-мүлікті қайтарып, баласы мен келіні Ақбикешті Ақсүмбеде қалдырып өзі Сығанаққа оралыпты. Ақсүмбеде қалған олар қаланың бұзылған қамалын қайта қалпына келтіріп, оның батыс жағындағы биік таудың үстіне қарауыл мұнара салдырыпты. Биік мұнараның бір терезесі Сығанаққа ал екінші терезесі Арқаға қараған екен. Бірде олар мұнараның басында отырғанда Арқа жақтан шаң көрінеді. Ақбикеш қала халқына жаудың келіп қалғанын хабарлап, қаланың қақпасын жабуды бұйырады.  Келе жатқан жаудың тілсіздері өздерінің ханына келіп: «Ақбикеш біздің келе жатқанымызды байқап қалға болса керек, қаланың қақпалары жабылып жатыр» - деген де, әккі хан бір адамға қарап: «Сен осы маңдағы бір биікке шықты ат үстіне тұрып бір қап ұнды шашып жібер» - деп бұйырыпты. Жау көрінген бағыттан көзін алмай тұрған Ақбикеш ат үстінен шашылған ұнды жерден көтерілген самұрық құстың шаң екен деп түсініп, қала халқына «жау жоқ» деген белгі беріпті. Аңдысқан жау түнделетіп келіп қаланы басып алып, шайқаста Ақбикешті қолға түсіріп, ханға алып келіпті. Ызаға булыққан хан Құралайды көзден атқан Ақбикеш сұлу сен енді өлесің деп екі көзіне балқып тұрған қорғасын құйдырған екен. Осы шайқаста Ақбикештің құдай қосқан қосағы ерлікпен қаза тапқан екен. Уақыт өте келе халық таудың басындағы биік мұнараны «Ақсүмбе», «Ақсүмбе мұнарасы» деп, ал оның күйеуі, Сығанақ ханының баласы туып-өскен жерді «Күйеутам» деп атап кеткен екен.


Ортағасырлық «Күйеутам» қала жұртының орны қазіргі Қызылорда облысының Шиелі ауданындағы Еңбекші ауылынан шығыста 4-5 км жерде жатыр. Ескерткіштің орналасқан жер жарты ғасырдан бері егістік алқабының астында қалып қатты бұзылған.


Ақкесене мен Көккесене туралы аңыз. Бірде Қарахан Таласта (Таразда) Бетпақтан (Бетпақ даладан) өтіп келген керуенбасын қабылдапты. Ханға деген сый-сияпатын берген керуен басы: «Дат тақсыр!» - депті, сонда хан тұрып: «датың болса айт» -  деген екен. Ханның аяғына жығылған керуен басы: «О құдіреті күшті хан, мен жүрмеген жол, аспаған асу аз болар, бірақ Таластан терістігіндегі құмнан жолдың азабы үш айға бергісіз болды. Сол жолдың сорабында, қараңғы түнде жол көрсететін Темірқазық жұлдызы сияқты белгі қойдырсаңыз, сізге алланың шеберлерге Ақкесене және Көккесене мұнараларын салдырыпты [6, 80-б.].

Үш қатар қамал және қарауыл төбелер туралы аңыз. Шу өңіріндегі ортағасырлық Ақтөбе қаласы туралы жазып алған аңыздардың қатарында Үш қатар қамал және қарауыл төбелер туралы аңыз бар. Бір заманда қаланы (Ақтөбені – М.Е.) билеген Қарахан қаласын жаудан, қорыған мал мен аңнан қорғау үшін қаланы айналдыра үш қатар қамал салдырыпты. Көреген хан сонымен 6 қатар жауды алыстан бақылап тұру үшін және осы төңіректегі өзіне бағынышты қалалармен хабарласып отыру үшін Ақсу мен Қарабалта өзендерінің биік жарқабағына  қарауыл төбелер үйдіріпті. Ақтөбе төңірегіндегі Қамысбек, Бозжорға, Жетіжар, Тоқтас, Қырқ үй және Орта төбелер сол Қарахан салдырған қарауыл төбелер болса керек дейді аңызда» [6, 81-б.]. 


Қарауыл мұнаралар мен қарауыл төбелердің зерттелу тарихы. Шу-Талас өңірлері мен Қаратаудың қарауыл мұнараларына алғашқылардың бірі болып көңіл аударып, зерттеген Е.Ф.Каль болды. 1890 жылы ол Бурыл тауында орналасқан мұнараларды ашып, олар туралы былай деп жазған болатын: « ... Бурылдың оңтүстік-шығыс жиегіндегі ең биік жерде тіктөртбұрышты мұнара орналасқан, қашалмаған тастардан қаланған оның биіктігі 5 арш., қабырғаларының ұзындығы 9 арш., қалыңдығы 1 ½ ден 2 арш., жоғары қырлары құлаған, оның жан-жағында мұнарадан құлаған тастар үйіліп жатыр» [7, с. 349]. Осыған ұқсас құрылыстарды Е.Ф. Каль Бурылдың солтүстік-батысынан және басқа да жерлерден тапқан, олардың барлығы ең биік жерде орналасқан [7, с. 349].

Талас өзенінің төменгі ағысындағы орналасқан ортағасырлық Ақкесене мен Көккесенеге 1898 жылғы 18-сәуірде барып, зерттеген В.А. Каллаур олардың орналасқан жерін анықтап, екі ескерткіштің де бір бұрышында үлкен мұнара орналасқанына көңіл аударған. Аулиеатадан (Тараздан) батыста 145 верст жерде орналасқан Ақкесене кесектен қаланған төртбұрышты, қабырғаларының ұзындығы 30 саженға жуық, қабырғасының қалыңдығы 3 ¾ аршын, биіктігі 5 ½ аршын құрылыс. Оның солтүстік-шығыс бұрышында орналасқан биіктігі 6 сажен, аумағы түбінде 40, үстінде 20 аршын мұнара кесектен қаланған [8, с. 169]. 


1937 жылы Жамбыл облысында зерттеу жүргізген Ю.Г. Платонов Ауқатты (Қысымшы) ауылынан батыста 5,4 км жерде, Шу өзенінің оң жағасындағы Ыстөбе обалар қорымын ашып, оның ішіндегі ең үлкен обаның үсті кесекпен қаланғанына көңіл аударған болатын [9, с. 129; 10, с. 84, №174].

1940 жылы Жамбыл археологиялық бекетінің экспедициясы (ЖАБЭ, Г.И. Пацевич) Т. Рысқұлов (б. Ванновка) ауылының оңтүстік-шығыс шетінде, Арыс өзенінің сол жағалық құлама жарқабағының жиегінде орналасқан 7 обадан тұратын Дауан обалар қорымын, оның ішіндегі ең үлкен оба-қарауыл төбені есепке алып зерттеді [11, с. 316, №651].

1941 жылы Шу өзенінің орта ағысында барлау жүргізген Г.И. Пацевич Шу ауданындағы Жаңа жол ауылының жанындағы Жаңажол ортағасырлық қаласын және онан 0,5 км солтүстікте орналасқан қарауыл төбені ашып, зерттеді [12, с.10-27].


1945 жылы Г.И. Пацевич Ақкесене мұнарасында зерттеу жұмысын жүргізіп, бұл құрылыс XIII-XVII ғасырдың кезіне тұстас келетін құрылыс деген болжам жасаған [13, с. 238, №3420].


Аты жазба деректерде 1376 жылдан бастап кездесетін Ақсүмбе мұнарасын 1946 жылы Қаратаудың солтүстік беткейіндегі ортағасырлық қалалар мен елді мекендерде кең көлемде зерттеу жұмыстарын жүргізген Ә.Х. Марғұлан басқарған Орталық Қазақстан археологиялық экспедициясы (ОҚАЭ) зерттеді. Мұнараны суреттеп жазған зерттеуші ол туралы деректердің хабарын ескере келіп, Қаратаудың солтүстік беткейіндегі биікте орналасқан бұл мұнараның салынған кезі XIII ғасыр болса керек деген болжам жасалған [14, с. 110].


1947 жылы Қаратаудың солтүстік беткейі арқылы өткен Оңтүстік Қазақстан археологиялық экспедициясының  картасында Ақсүмбе мұнарасы орналасқан жер көрсетілген [15 с. 69, рис. 1; 16, с. 110-111]. 1945-1949 жылдарда Аққесене мұнарасында Жамбыл облыстық тарихи өлкетану музейінің экспедициясы (Л.И. Ремпель мен Г.И. Пацевич, өлшемін беруші – Г.В. Исхақов), 1980 жылы «Қазжобалау қайта жаңғырту» институты мекемесі  қайта зерттеу, өлшеу жұмытарын жүргізді. [17, 280-б., №719].


XX ғасырдың 50-жылдарында тараздық өлкетанушы А.И. Иванов Талас темір жол бекетіне жақын жердегі әк зауытының жанынан тастан қаланған мұнараның қалдығын кездестірген. Ол мұнара бүгінгі күнде толық бұзылып кеткен. Зерттеу жұмыстарын Таразды жан-жағынан қоршап жатқан тау жоталарында жалғастырған өлкетанушы және сегіз мұнараны тауып, зерттеген, олардың біреуі Үлкен Бурыл, екеуі Кіші Бурыл тауларында, ал қалған бесеуі Алатаудың әр түрлі жоталарында орналасқан. А.И. Иванов ерекше көңіл аударған екі мұнаралар Ботамойнақ тауының биік жерінде тұр. Тастан қаланған мұнаралардың біреуі дөңгелек, оның аумағы 5,5 м, ал жобасында төртбұрышты етіп қаланған екінші мұнараның көлемі 6 х 6 м. Мұнаралардың сақталған биіктігі 3,5 м [18]. Өкініштісі сол А.И. Иванов ашып, зерттеген мұнаралардың нақты орны көрсетілмеген, қолжазбалары сақталмаған. Ғылыми айналымға енбей ескерусіз қалған бұл мұнаралардың көбісі қазіргі күнде бұзылып кеткен [19, 76-б.].

1957 жылы Қаз ССР ҒА экспедициясы (А.Г. Максимова) Шаян-Шымкент жолының жиегінде тұрған үлкен оба-қарауыл төбені зерттеді [11, с. 70, №43]


1966-1967 жылдарда Жетісу археологиялық экспедициясы (ЖАЭ) Арыс өзенінің орта ағысында, Қаратаудың оңтүстік және солтүстік беткейлерінде, Сырдария өзенінің орта ағысында, Сарысу және Талас өзендерінің төменгі ағысында, сонымен қатар Отырар оазисінде шағын барлау жұмыстарын жүргізді [20]. Жүргізілген барлау жұмыстарының барысында Шортөбе, Ұзынтөбе, Ақтөбе ортағасырлық қалалары, 14 төбе және Арыс өзенінің сол жағасынан 5 қарауыл төбе есепке алынды [21, с. 6]. Қарауыл төбелер Арыс өзенінің сол жағасындағы биік жерде орналасқан, аралары 8-10 км. Қорған - қарауыл төбелер бір-бірінен көрінетін жерде тұр, сондай-ақ олардың әрқайсысы өзеннің алқабында орналасқан ортағасырлық төбелер мен қалалардан көрініп тұрады. Қарауыл төбелердің екеуі: Мамаевканың қарсысындағы – Қарауыл төбе III және Обручевканың қарсысындағы – Қарауылтөбе IV жақсы зерттелді. Қарауыл төбе III жобасында төртбұрышты тәрізді болып келген, биіктігі 18 м. Қарауыл төбе IV бір-бірінен 150 м жерде орналасқан төртбұрышты болып келген төбелерден тұрады, биіктігі 7-8 м. Осы қос төбенің біреуінің үстінен көлемі 3 х 3 м, тереңдігі 2,5 м қазба жүргізілді. Қазылған жерден обаның үйіндісінен басқа құрылыс қалдықтары ашылған жоқ [20, с. 13].


1968 жылы П.Н. Кожемяко Талас өзенінің жоғарғы ағысындағы Садырқорған қаласының ұзын қорғанның ішіндегі биік төбенің үстінде орналасқан бір төбеде қазба жұмыстарын жүргізіп жобасында + тәрізді құрылысты ашып, оны 4 камералы жерлеу орны болса керек деген болжам жасаған болатын [20, с. 40-73].


1978 жылы Жамбыл облыстық тарихи-өлкетану музейінің экспедициялық тобы Жасөркен ауылынан солтүстік-батыста орналасқан бір бұрышында үлкен мұнарасы бар елді мекенді (бекіністі), Биназар төбе қарауыл төбесін ашып, зерттеді [10, с. 50, №75; с. 188, №490].


XX ғасырдың 80-жылдарында Шу өзенінің орта ағысының Қазақстан бөлігінде С.М. Киров атындағы ҚазМУ археологиялық экспедициясының барлау тобы (М. Елеуов) кең көлемде зерттеу жұмыстарын жүргізіп бірқатар ортағасырлық қарауыл мұнаралары мен қарауыл төбелерді ашып, ғылыми айналымға енгізді. Барлау тобы 1980 жылы ортағасырлық Ақтөбе қаласының орталық бөлігінен оңтүстікте 5,5 км жерде, Ақсу өзенінің биік жарқабағында орналасқан Қамысбек мұнарасын [22, с. 55; 23, 316-317 б.], Қарабалта өзенінің сол жағалық биік жарқабағындағы Жетіжар қарауыл төбесін [22, с. 55; 24, 316-б.] және Тоқтас өзенінің Тасөткел суқоймасына құйған жерінен 2 км солтүстікте, ортағасырлық Тасөткел қаласынан 7 км оңтүстікте орналасқан Тоқтас қарауыл мұнарасын ашып ғылыми айналымға енгізді және Тоқтас мұнарасында қазба жүргізді [21, с. 57-59].


УАЭ барлау тобы 1983 жылы жүргізілген археологиялық барлау кезінде Талас өзенінің төменгі ағысындағы Ақкесене мен Көккесененің жобасын түсіріп, Ақкесенеде бірнеше жерде қазба жұмыстарын жүргізді [25, с. 51-53].


1984 жылы УАЭ барлау тобы Тасөткел су қоймасының жағасында орналасқан Тастұмсық елді мекенінен солтүстікте 0,3 км жердегі Тастұмсық қарауыл төбесін есепке алып, жобасын сызып, суретке түсірді [26, 323-б.].


1984 жылы УАЭ барлау тобы Талас өзенінің жоғарғы ағысында Қырғызстанда орналасқан ортағасырлық Садырқорған қаласындағы 1968 жылы П.Н. Кожемяко зерттеген үлгісінде + тәрізді құрылыстағы қазба жұмыстарын қайта жалғасытырып, оның жобасында + тәрізді ортағасырлық қарауыл мұнара екенін анықтады [27, 76-б.].

1986 жылы жарияланған М. Елеуовтың «К вопросу о системе обороны раннесредневековых городов и поселений Чуйской долины» атты көлемді мақаласында Шу өңіріндегі Қамысбек, Жетіжар, Қыркүй, Бозжорға, Тоқтас қарауыл мұнаралары мен Тастұмсық қарауыл төбесінің қалалардың қорғаныс жүйесіндегі алатын орны, олардың атқарған қызметі қарастырылған [22, 54-70 б.]


1986 жылы Жамбыл облысының Қордай ауданындағы Ыстөбе қарауылтөбе-обасында Абай атындағы ҚазПИ-дің археологиялық экспедициясы қайта зерттеу жұмыстарын жүргізді [28, 179-б., №300].

1988 жылы УАЭ барлау тобы Шу өңіріндегі ортағасырлық Ақтөбе қаласынан батыста, Қырқүй қалашығының жанында, Ақсу өзенінің оң жағасында, оған Тоқтас өзенінің құяр жерінен 1 км шығыстағы Қыркүй қарауыл мұнарасын есепке алып, онда шағын көлемде қазба жұмыстарын жүргізді [28, 162-б.], сонымен қатар, осы жылы ортағасырлық Ақтөбе қаласының 1- және 2- ұзын қорғандарының арасында, Ақсу өзенінің сол жағалық биік жарқабағында тұрған Бозжорға қарауыл мұнарасында да қазба жұмыстарын жүргізді  [29, 162 б.].

1993 жылы УАЭ барлау тобы Ортағасырлық Ақтөбе қаласының 1- және 2- ұзын қорғандарының арасында орналасқан Төрткүл 4-тің шығыс бұрышындағы үлкен мұнарада қазба жүргізді [29, 162-б.]


1997 жылы Қаз МУ-дың Қаратаудың археологиялық экспедициясы Түркістан ауданында орналасқан Өгізтау қарауыл төбесін есепке алып, зерттеді [30, 12-14 б., 2-3 суреттер].


1998 жылы Ә.Х. Марғұлан атындағы археология институтының Оңтүстік Қазақстан кешенді археологиялық экспедициясы (ОҚКАЭ) Жамбыл облысы Жамбыл ауданындағы ортағасырлық Ақыртас кешеніне кіретін Қызылтас қарауыл мұнарасында зерттеу жұмыстарын жүргізіп, оның қалдығын ашты [31, с. 99; 32, с. 172].


1998 жылы УАЭ барлау тобы Алатаудың Тараз қаласы аймағында зерттеу жұмыстарын жүргізіп Ұзынсай, Алмалы 1, Алмалы 2, Кіші Бурыл қарауыл төбелерін есепке алып, Ботамойнақ 1, Ботамойнақ 2 қарауыл мұнараларын суретке түсіріп, Жасөркен бекінісінің жобасын сызып, суретін түсірді [19, 76-б; 33, 154-156 б.].


2000 жылы тамыз айында Л.Н. Гумилев атындағы Еуразия университетінің Сарыарқа археологиялық экспедициясының (САЭ, М. Елеуов) барлау тобы Тараз қаласы аймағында орналасқан Кіші бурыл, Ботамойнақ 1, Ботамойнақ 2 қарауыл мұнараларында қазба жұмыстарын жүргізді [34, 31-40 б.].


2002 жылы А. Ясауи атындағы Халықаралық қазақ-түрік университеті Археология ғылыми-зерттеу орталығының Тұран археологиялық экспедициясы (ХҚТУ ТАЭ, М. Елеуов) Оңтүстік Қазақстан облысының Түлкібас ауданында, Қарақшы тауының үстінде орналасқан қарауыл төбені [35, 151-152 б., №112], Азаттық ауылынан 1 км солтүстік-шығыста таудың ең биік жеріндегі Түлкібас қарауыл төбесін есепке алып, зерттеді [36, 107-б., №70].


2003 жылы ХҚТУ ТАЭ Түлкібас ауданындағы барлау жұмыстарын жалғастырып Машат қарауыл төбе-обасын [37, 178-179 б.,], Қарақшы 1 [38, 124-б., №82] және Кіші Ақсу қарауыл төбесін есепке алып, зерттеу жұмыстарын жүргізді [39, 27-б., №1].


2004 жылы ХҚТУ ТАЭ Қызылорда облысының Шиелі, Жаңақорған аудандарында барлау жүргізіп Тақиятөбе қарауыл төбе-обасын [40, с. 333-334, №40], Қосүйеңкі қарауыл төбесін [40, с. 146, №36] және Түркістан ауданындағы Шаға қарауыл төбе-обасын есепке алып, зерттеді [41, 36-б., 92-б., 57-сурет].


2005 жылы ХҚТУ ТАЭ Шиелі ауданындағы барлау жұмыстарын жалғастырып Қазанбай қарауыл төбе-обасын [40, с. 330, №29], Сасықбұлақ қарауыл мұнарасын [40, с. 330-331, №27] және Түркістан ауданындағы Өгізтау қарауыл мұнарасында қайта зерттеу жүргізіп [41, 29-30 б; 81-б., 73-74 суреттер], Әшір қарауыл төбе-обасын есепке алып, зерттеді [41, 56-б., 23-сурет]  


2006 жылы ХҚТУ ТАЭ Жамбыл облысының Жуалы ауданында барлау жүргізіп Көктөбе [42, 40-б., №40], Бәйтерек қарауыл төбе-обаларын есепке алып, зерттеу жүргізді [42, 40-б., №40].

2006-2007 жылдары Республикалық «Мәдени мұра» бағдарламасы бойынша Ақкесенеде қайта қалпына келтіру жұмыстары іске асырылды [43, 198-199 б., №212].


2007 жылы ХҚТУ ТАЭ Оңтүстік Қазақстан облысының Бәйдібек ауданында барлау Шақпақ қарауыл төбе-обасын есепке алып [43, 48-49 б., 80-сурет], 1957 жылы А.Г. Максимова ашқан Қарауыл төбе-обада қайта зерттеу жүргізді [43, 145-б., 267-сурет].


2009 жылы «Археологическая экспертиза» ЖШС ескерткіштер Жинағының экспедициясы (Е. Ақымбек, Ш. Құдабаев) Ақкесенені [44, 198-199., №212], Қордай ауданындағы Ыстөбе қарауыл төбе-обасын [45, 87-88 б., №55] және 2010 жылы Жамбыл ауданындағы Қызылдиқан ауылынан 2,8 км шығыста орналасқан мекен жұртты (Жасөркен бекінісін – М.Е.) зерттеді [46, 139-б., №80].


2011 жылы АҒЗО Тұран археологиялық экспедициясы Жамбыл облысы, Жамбыл ауданында Үлкен Бурыл тауының Қыршынды жотасында орналасқан Қыршынды қарауыл мұнарасын есепке алып, зерттеп, қайта қалпына келтіру жұмыстарын жүргізді [47, 95-98 б., 3-4 суреттер].

Шу-Талас өңірлері мен Қаратауда 1890-2011 жылдар аралығында жүргізілген археологиялық зерттеулердің барысында жалпы саны 41 қарауыл мұнара, қарауыл төбе (қарауыл төбе-оба) есепке алынып, зерттеліп, олардың тарихи-топографиялық ерекшеліктері анықталды (кесте). Зерттелген ескерткіштер жобасындағы ерекшеліктеріне қарай қарауыл мұнара, қарауыл төбе және қарауыл төбе-оба болып үшке бөлінеді.

1. Материалы по истории киргизов и Киргизии. Выпуск 1. – М.: Изд-во Наука, 1973. – 280 с.
2.  Шараф-наме-ии-шахи // Материалы по истории казахских ханств XV-XVIIIвеков (извлечения из персидских и тюрских сочинений) / Составители:  Ибрагимов С.К., Мингулов Н.Н., Пищулина К.А., Юдин В.П. – Алма-Ата: Наука, 1969. – С. 237-312.
3. Бартольд В.В. К истории орошения Туркестана // Сочинения в 9-ти томах. Том III. Работы по исторической географии. – М.: Изд-во Наука, 1965. – 712 с.
4. Жолдасбаев С. Қаратаудың аңыздары // Қазақ әдебиеті. 1981 жыл 11 желтоқсан. - №50 (1603).
5. Ата Егенов. Сырлы Созақ. – Алматы: «Нұрлы Әлем», 2002. – 64 бет +12 бет жапсырма.
6. Елеуов М. Шу мен Талас өңірлерінің тарихи-мекендік аңыздар // ҚазМУ Хабаршысы. Тарих сериясы. – Алматы, 1998. – №9. – 77-83 б.
7. Кастанье И.А. Древности Киргизской степи и Оренбурского края. 2-е изд. – Алматы: Дайк-Пресс, 2007. – 517 с. + 1с.вкл.
8. Каллаур В.А. Древности в низовьях реки Таласа // Протоколы заседаний и сообщений членов Туркестанского кружка любителей археологии. Историко-культурные памятники Казахстана / Авторы предисловия и составители Елеуов М., Бахтыбаев М.М. – Туркестан: Туран, 2011 С. 167-171  
9. Маргулан А.Х., Агеева Е.И. Археологические работы и находки на территории Казахской ССР (с 1926 по 1946 гг.) // Известия АН КазССР. Серия археологическая. – 1948. – Выпуск 1. – С. 125-135.
10. Алипчеев С., Байбосынов К. Свод памятников истории и культуры Джамбулской области. – Джамбул, 1982. – 208 с.
11. Свод памятников истории и культуры Казахстана. Том 1. Южно-Казахстанская область. – Алматы: Гл. ред. Қазақ энциклопедиясы, 1994. – 368 с.
12. Пацевич Г.И. Археологические памятники района среднего течения р. Чу // Архив отдела археологии ИИАЭ АН КазССР. – Инв. 51. – 1962. – С. 10-27.
13. Археологическая карта Казахстана. Реестр. – Алма-Ата: АН КазССР, 1960. – 485 с.
14. Маргулан А.Х. Оседлые поселения VIII-XIII вв. на северных склонах Каратау (извлечение из археологического отчета) // Известия АН КазССР. Серия археологическая. – 1948. – №46. – Выпуск 1. – С. 109-115.
15. Бернштам А.Н. Проблемы древней истории и этногенеза Южного Казахстана // Известия АН КазССР. Серия археологическая. – 1950. - №67. – Выпуск 2. – С. 58-99.
16. Агеева Е.И., Пацевич Г.И. Из истории оседлых поселении и городов Южного Казахстана // Труды института истории, археологии и этнографии. Том V. – Археология. – Алма-Ата: Изд-во АН КазССР, 1958. – С. 3-215.
17.  Елеуов М., Проскурин А.Н. Ақкесене бекінісі // Қазақстан республикасының тарихи және мәдени ескерткіштер Жиынтығы. Жамбыл облысы.- Алматы: РМК «ММЕҒЗЖИ», 2002.- Т. 2 – 280-б 
18. Попов А. Сигнальные башни Таразской округи // Знамя труда. 17 августа 1981 года.
19. Елеуов М., Қалиев С. Талас өңірінің қарауыл мұнаралары // ҚазМУ хабаршысы. Тарих сериясы. – Алматы, 1999. – №12. – 76-79 б. 
20. Акишев К.А., Байпаков К.М., Ерзакович Л.Б. Новое средневековой археологии Южного Казахстана // Культура древних скотоводов и земледельцев Казахстана. – Алма-Ата: Наука, 1969. – С. 4-42.
21. Кожемяко П.Н. Отчет об археологических и исследованиях на городище Садыр Курган в 1968 г. / Рукаписный фонд отдела общественных наук АН Кирг. ССР. – Инв. 1746. – С. 40-73.
22. Елеуов М. К вопросу о системе обороны раннесредневековых городов и поселений Чуйской долины // Средневековые города Южного Казахстана. – Алма-Ата: Изд. КазГУ, 1986. – 159 с.
23. Елеуов М. Қамысбек қарауыл төбесі // Қазақстан Республикасының тарихи және мәдени ескерткіштер Жиынтығы. Жамбыл облысы. – Алматы: РМК «ММЕ  ҒЗЖИ», 2002. – Т.2. – 316-317 б.
24. Елеуов М. Жетіжар қарауыл төбесі // Қазақстан Республикасының тарихи және мәдени ескерткіштер Жиынтығы. Жамбыл облысы. – Алматы: РМК «ММЕ  ҒЗЖИ», 2002. – Т.2. – 316-б.
25. Елеуов М. Некоторые итоги исследований Ак-кесене // Тезисы конференций молодых ученых Алма-атынский области, провединной на базе КазГУ, поспященной 40-летию победы советского народа в Великой Отечественной войне. – Алма-Ата, 1985. – С. 42
26.  Елеуов М. Тастұмсық қарауыл төбесі // Қазақстан Республикасының тарихи және мәдени ескерткіштер Жиынтығы. Жамбыл облысы. – Алматы: РМК «ММЕ  ҒЗЖИ», 2002. – Т.2. – 323-б. 

27. Елеуов М., Қалиев С. Талас өңірінің қарауыл мұнаралары // ҚазМУ хабаршысы. Тарих сериясы. – Алматы, 1999. – 76-79 б. 
28. Марьяшев А.Н., Ишманов О.И. Ыстөбе обасы // Қазақстан Республикасының тарихи және мәдени ескерткіштер жиынтығы. Жамбыл облысы. – Алматы: РМК «ММЕҒЗЖИ», 2002.- Т.2.- 364 б., карталар, илл. 179-б., № 300
29. Елеуов М. Шу-Талас өңірлерінің ортағасырлық қалалары мен мекендері (VI-XIII ғ.басы). Тарих ғылымдарының докторы ғылым дәрежесін алу үшін дайындалған диссертация. Алматы, 1999. – 360 б.
30. Ғылыми есеп. Түркістан ескерткіштері (аралық). – Алматы, 1997. – 39 б. // ҚР БҒМ Ә.Х. Марғұлан атындағы археология институтының архиві

31. Байпаков К.М. Средневековые города Казахстана на Великом Шелковом пути. – Алматы, 1998?

32. Байпаков К.М., Воякин Д.А. Ақыртас кешені // Жамбыл облысы тарих және мәдениет ескерткіштерінің Жинағы. Жамбыл ауданы. – Алматы, 2010. – 157-174 б.

33. Елеуов М., Қалиев С. Ортағасырлық Тараз қаласы аймағының қарауыл мұнаралары // Марғұлан оқулары – 14 ғылыми-практикалық конференциясының еңбектері. – Шымкент-Алматы, 2002. – 154-156 б.

34. Сарыарқа мен Шу, Талас, Келес өңірлерінің ортағасырлық қалалары, мекендері және керуен жолдары (аралық). Ғылыми-зерттеу жұмысы туралы есеп. – Астана, 2000. // ҚР БҒМ  Ә.Х. Марғұлан атындағы археология институтының мұрағаты. – Опись №2. – Дело №2544. – 52б.

35. Оңтүстік Қазақстан облысының археологиялық картасы. Түлкібас ауданы. – Түркістан: А.Ясауи атындағы ХҚТУ, 2004. – 1 том. – 244 б.

36. Елеуов М. Қарауыл төбе // Оңтүстік Қазақстан облысының археологиялық картасы. Түлкібас ауданы. – Түркістан: А.Ясауи атындағы ХҚТУ, 2004. – 1 том. – 107-б., №70.
37. Елеуов М. Қарауылтөбе обасы // ОҚО АК. Түлкібас ауданы. – Түркістан : А.Ясауи атындағы ХҚТУ, 2004. – 1 том. – 178-179 б., №141.

38. Елеуов М. Қарауылтөбе // ОҚО АК. Түлкібас ауданы. – Түркістан: А.Ясауи атындағы ХҚТУ, 2004. – 1 том. – 124-б.,  №82.

39. Елеуов М. Қарауылтөбе //  Оңтүстік Қазақстан облысының археологиялық картасы. Түлкібас ауданы. – Түркістан: А.Ясауи атындағы ХҚТУ, 2004. – 1 том. – 27-б. 
40. Свод памятников истории и културы Республики Казахстана. Кызылординская область. – Алматы: Аруна, 2007. – 376 с.

41. Тұран археологиялық экспедициясының 2005 жылы Оңтүстік Қазақстан облысында жүргізген зерттеулері (аралық). Ғылыми-зерттеу жұмыстары туралы есеп. – Түркістан, 2006. // ҚР БҒМ Ә.Х. Марғұлан атындағы археология институтының мұрағаты. – Опись №2. – Дело №2726. – 107 б.

42. ҚР БҒМ 2006-2008 жылдарға арналған іргелі зерттеулер ғылыми бағыты бойынша Қаратаудың археологиялық ескерткіштері ғылыми жобаның 2006 жылғы есебі (аралық). – Түркістан, 2006. // ҚР БҒМ Ә.Х.Марғұлан атындағы археология институтының мұрағаты. – Опись №2. – Дело №2779. – 155 б.

43. 2007 жылы Оңтүстік Қазақстан облысының тарихи-мәдени ескерткіштерінің толықтырылған жаңа қолжазбасын баспаға даярау мақсатында Бәйдібек ауданында жүргізілген ғылыми-зерттеу жұмыстарының қорытынды есебі. – Түркістан, 2007. // А. Ясауи атындағы Халықаралық қазақ-түрік университеті Археология ғылыми-зерттеу орталығының архиві. 2007. – 12-кітап. – 147 б.

44. Ақымбек Е.Ш.  Ақкесене бекінісі // Жамбыл облысы тарих және мәдени ескерткіштерінің Жинағы. Талас ауданы. – Алматы, 2010. – 198-199 б., №212.

45. Ыстөбе обасы // Жамбыл облысы  тарих және  мәдениет ескерткіштерінің Жинағы. Қордай ауданы. – Алматы, 2010. – 87-88 б., №55.
46. Ақымбек С.Ш.  Мекенжұрт // Жамбыл облысы тарих және мәдени ескерткіштерінің Жинағы. Талас ауданы. – Алматы, 2010. – 139-б., №80.
47. Ұлы Жібек жолының бойындағы Қаратаудың ортағасырлық қалалар мен керуен жолдары. Ғылыми-зерттеу жұмысының есебі (қорытынды). – Алматы,  2011. – 106 б.  
В статье рассматриаются сторожевые башни и сторожевые посты Шу-Таласского междуречья и Каратау. Также приводятся письменные источники и легенды, посвященные этим памятникам. Авторм выделяется следующие категории: сторожевые башни, сторожевые посты (караул-тобе) и сторожевые посты-курганы.
In article the problems of outposts and towers of Shu-Talas and Karatau are considered. Written sources and legends devoted to this monuments are told. Author describe different types of towers, outposts (каraul-tobe) and outposts-barrows.
Елеуов Мадияр – т.ғ.д., әл-Фараби атындағы Қазақ ұлттық университетінің археология, этнология және музеология кафедрасының профессоры, Қазақстанның еңбек сіңірген қайраткері  

